
««AAddiinneekkooeeii  eezziinn  zzaaiiee  hhaauu  eeggiinn»»

LEIRE MONTES 
IRATXE ETXEBESTE

Ez dira garai samurrak Tolosa-
ko Gerontologikoaren inguru-
koentzat. Gipuzkoako Foru Al-
dundiak adinekoentzako zen-
troa ixtea erabaki du azkenean,
eta bertako egoiliarrek eta lan-
gileek kanpora joan beharko
dute hiru hilabeteko epean. Gi-
zarte Politikarako Foru Diputa-
tu Esther Larrañagaren hitze-
tan, «Tolosako Gerontologia
Zentroko egoitzaren eta egune-
ko zentroaren erabilerak alda-
tu egin behar dira»,eta hainbat
argudio eman ditu horretara-
ko: dauden zerbitzuak ez dire-
la behar bezala egokitzen es-
kualdeko adineko pertsonen
beharretara, eraikina egoera
urbanistiko prekarioan dagoe-
la, alor horretako instalazioak
eta ekipamenduak egiaztatze-
ko atera berria den araudira
egokitzeko ezintasunak dau-
dela eta ekonomikoki tratu me-
sedegarriagoa duela Tolosa-
koak Gipuzkoako gainerako
egoitza publikoek baino.

Horren aurrean, haserre dira
Tolosako Gerontologikoko lan-
gileak. Beren enplegu egoerak
kezkatu egiten ditu larriki, eta
hala eta guztiz ere, lehentasu-
na ematen diote adinekoen
egoerari. Ez da makala HITZAko
kazetariokin izandako solasal-
dian erakutsi diguten jarrera
gizatiarra.«Adinekoei ezin zaie
hau egin», esan dute, amorruz.
Egoiliarrak triste daude oso.
«Batzuk ez dute jateko gogorik
albistearen berri izan zutene-
tik, eta beste askok negarrez
ematen dute eguna».

Halaxe egon da Antonio Ar-
tola egunotan. Gerontologiko-

GERONTOLOGIKOAREN ITXIERA�

Foru Aldundiak Gerontologikoa ixteko hartu duen erabakiaren harira, erreakzioak jaso ditu HITZAk:
alderdi politikoetako ordezkariek gaitzetsi egin dute; egoiliarrak, senideak eta langileak haserre dira

Antonio Artola —ezkerretik, bigarrena— Tolosako Gerontologikoko egoiliarra, bere anaia Jesus eta Inazio
eta koinata Begoña Perezekin, atzo, Foru Aldundiak Donostian duen egoitzatik itzuli berritan. L. MONTES

zia izan da, intentsitate handi-
koa». Ama eguneko zentro ba-
tean sartzerakoan nahiko ara-
zo izan zituela dio, anai-arre-
bak hasieran ez zeudelako
erabat ados erabakiarekin.
Adinekoentzat, gainera, «oso
mingarria» da etxetik irten be-
harra: «Doazen lekura egokitu
behar dute lehenik, eta hori
prozesu luzea izaten da. Egoki-
tze fase hori pasatzen dutene-
an haien etxe bilakatzen da
egoitza, eta azken bizileku gisa
ikusten dute; bertan egon nahi
izaten dute, hil arte. Orain, bat-
batean bota egin dituzte etxe-
tik». Aurrerantzean hutsetik
hasi beharko dute berriro.

Itxiera salatzeaz gain, beste-
lako irtenbideak ematen ere
saiatu dira Gerontologikoko-
ak: egoiliar bakoitzari behin
betiko dagokion lekura joan
arteko lekualdatzea saihestea,
kasu. Izan ere, Foru Aldundiak
hartutako neurriarekin bitan
aldatu behar dute egoiliarrek
bizilekuz denbora gutxian, eta
hori «oso kaltegarri» da adi-
nekoentzat. «Ezin al dira zuze-
nean batera edo bestera era-

ko gizarte laguntzailearekin
eta senitartekoekin batera Fo-
ru Aldundiak Donostian duen
egoitzan izan zen atzo goizean,
bertako ordezkariek elkarriz-
ketara deitu zutelako. «Lasai-
xeago» omen dago harrezkero,
baina argi eta garbi dio ez
duela Tolosatik atera nahi.
Errazkinen jaioa da izatez, eta
aspaldian Tolosaldean bizi da;
«lagunak, bizitza hemen di-
tut». Duela bost urte, gurpil-
dun aulkia behar duenetik Ge-
rontologikoan dago. Eta orain,
«etxetik bota» dute.

Tolosako Gerontologikoko
egoiliar guztiekin eta haien se-
nitartekoekin ari dira biltzen,
pixkanaka, Gipuzkoako Foru
Aldundiko arduradunak. «Bi-
lera horietan zer herri nahiago
dugun aukeratzeko esaten di-

gute». Tolosakoa ixten dutene-
an Donostiako zentro berri ba-
tera eramango dituzte egoiliar
guztiak, eta «gehienez ere sei
hilabeteren ostean», bakoitza
dagokion egoitzara lekualda-
tuko dute. «Zin egin digute ha-
la egingo dutela; baina ikusi
beharko!», diote Antonioren
anaiek. Ez dira guztiz fio. «Ego-
era lasaitzeko esaten dizkigute
gauza horiek». Antoniok ba-
daki lekuz aldatzea «oso go-
gorra» izango dela. «Berak To-
losan bizi nahi badu ez dugu
bakarrik utziko, eta ez gara
geldituko berriz ere herrira
ekartzen duten arte».

Gerontologikoko langile da
orain ia 27 urtetik —ez du bere
izena zabaltzerik nahi, beldur
delako ondorioak ekarriko ote
dizkion—, eta senitarteko kal-
tetu ere bada, duela bi urte eta
erditik ama Gerontologikoan
duelako, Alzheimerrak jota.
Ondo ezagutzen ditu alde ba-
teko eta besteko gorabeherak,
eta horrexegatik, «amorrua»
sentitzen duela esan du: «Ur-
teotan guztietan egoiliarrekin
izan dugun harremana bere-

man? Ezin al dute hemen egon
bitartean?». Kexu dira senide-
ak eta langileak.

«Duela hamar bat hilabete
hasi ziren itxieraren inguruko
zurrumurruak. Esther Larra-
ñaga diputatuak zioen orduan
egoitza ez zela itxiko, baina,
begira, azkenean itxi egingo
digute», diote haserre: «Foru
Aldundikoekin oso minduta
gaude. Tolosako Gerontologi-
koa eredu izan den bitartean
ez dira zorionak ematera eto-
rri, eta itxiera dela-eta eman
diguten tratua onartezina da».

Alderdi politikoak ere aurka

Tolosako Gerontologikoaren
itxiera salatzeko aspalditik ari
dira bertako egoiliarrak, seni-
deak eta langileak mobiliza-
zioak egiten. Alderdi politikoe-
tako ordezkariek ere sarritan
gaitzetsi dute erabakia. Itxie-
raren berri jakin bezain laster
prentsaurrean agertu zen To-
losako Udaleko hirukoa. EAJk,
EAk eta EB-IUk ahobatez esan
zuten itxiera «berri txarra»
dela Tolosako herriarentzat,
eta Foru Aldundiari eskatu
zioten «erabakia berrazter-
tzea». Era berean, Foru Aldun-
diak eta Tolosako Udalak ba-
tzordea osatzea proposatu zio-
ten, egoerari buruz hitz egi-
teko: «Elkarrizketa eta jarrera
baikorra eskaintzen diogu
Udaletik». 2004ko uztailean,
osoko bilkuran, itxieraren aur-
kako mozioa onartu zuen Uda-
lak; jarrera horri tinko eutsiko
diotela zioen Onintza Lasa
EAko bozeramaileak. Bide ho-
rretan, «egin beharreko ahale-
gin guztiak» aurrera eraman-
go dituela esan zuen hirukoak,
«gure zaharrek ahalik eta zer-
bitzurik onena izan dezaten
bermatzeko».

Foru Aldundiaren erabakia
«onartezina» da Tolosa Bizirik
herri plataformako buru An-
tton Izagirreren ustetan. Berak
dio Aldundiak duela erantzu-
kizun handiena, baina Udalak

JOKIN BILDARRATZ
TOLOSAKO ALKATEA

«Ahalegin guztiak 
egingo ditugu gure
zaharrek ahalik eta
zerbitzurik onena izan
dezaten bermatzeko»

ONINTZA LASA
EA

«2004ko uztailean
onartu genuen itxieraren
aurkako mozioa; tinko
jarraituko dugu jarrera
horri eutsiz»

JOSE MARIA VIEITES
EB-IU

«Gerontologikoaren
itxiera albiste txarra da
Tolosako herriarentzat;
Foru Aldundiak berrazter
dezala erabakia»

ANTTON IZAGIRRE
TOLOSA BIZIRIK

«Herriko indar biziek
gogor jo behar dugu
erabakiaren kontra;
onartezina da Foru
Aldundiak egindakoa»Onintza Lasa, EAko eleduna.

OSCAR RENEDO
PSE-EE-PSOE

«Langileek zuten susmoa
baieztatu egin da
azkenik; Aldundiak bere
kabuz hartu du erabakia
eta ezkutuan jokatu»

ARALAR
BATZAR NAGUSIAK

«Gerontologikoaren
erabilera aldaketa
deitzen diote ixtea esan
nahi dutenean; erabakia
erabat gaitzesten dugu»Angel Yañez, PPko burua. Oscar Renedo, PSEko burua. 

LANA
Monitorea. Asteasuko kiroldegiak
aerobic-eko monitore bat behar du.
Telefonoa: 943 69 34 00.
18:00etatik 21:00etara.
Emakumea. Emakume bat behar
da etxeko lanak egiteko eta umeak
zaintzeko. 696 67 45 33.
Sukaldaria. Sukaldari bat behar da
asteazkenetik igandera aritzeko
kontratupean. Telefonoa: 635 700
559. Deitu 16:00etatik aurrera.
Sukaldaria eta tabernaria.
Sukaldaria eta tabernaria behar da.
Deitu 15:00etatik aurrera telefono
zenbaki honetara: 943 68 21 54.

Irakasleak. Irakasleak behar ditugu
klase partikularrak emateko. Ikasgai
eta maila guztietarako. Curriculum
Vitae-a bidali helbide honetara:
donostia@academia.es.

SALGAI
Txakurkumeak. Yorkshire arrazako
txakurkumeak saltzen dira.
Telefonoa: 661 95 59 02.
Etxebizitza. Alegiako Larraitz
auzoan etxebizitza salgai. 
Telefonoa: 680 570 952.
Autoa. Opel Combo autoa salgai.
2.000. urtekoa. 67.000 kilometro.
Telefonoa: 661 359 292.

iragarki laburrak�

ere baduela zeresana horre-
tan. «EAJk ezer gutxi egin du;
informazioa ezkutatuz jokatu
du, gardentasunik gabe, eta
Udalaren aldetik ere utzikeria
nabarmena izan da. Horrela,
Foru Aldundiaren erabakia ba-
bestu egin du». Izagirreren
aburuz, «urak pasatu eta gero
presa jartzea ez da konponbi-
dea». Izan ere, «alferrikakoa»
da orain Udala hitz egitearen
aldeko izatea.Erabakiaren aur-
ka, borrokatzeko prest agertu
da Tolosa Bizirik-eko eleduna:
«Herriko indar biziek gogor jo
behar dugu erabakia atzera
botatzeko».

Euskadiko Alderdi Sozialis-
tako buru Oscar Renedok ere
salatu egin zuen Tolosako Ge-
rontologikoaren itxiera. «Azke-
nean baieztatu egin da langile-
ek zuten susmoa. Foru Aldun-
diak ezkutuan jokatu du».
EAJk bere kabuz hartu du era-
bakia Renedoren ustez, eta al-
derdi horri,gutxienez,elkarriz-
ketaren bideari heltzea eska-
tzen dio, «orain arte ez delako
horrelakorik izan». Ildo bere-
tik, Esther Larrañaga diputa-
tuari erabakia berriro ere az-
tertzea exijitu dio, eta Tolosako
Udalari entzutea: «Udaletxe
honetan guztiok uste dugu
gauzak ez direla horrela egi-
ten;guk esandakoa aintzat har-
tzea eskatzen dugu». Itxierak
eragindako arazoei irtenbidea
ematea eta bertako langile, se-
nitarteko eta egoiliar guztien-
tzat ahalik eta konponbide
egokiena bilatzea ere eskatzen
dio Renedok Foru Aldundiari.

Alderdi Popularreko eledun
Angel Yañezek kritiko erantzun
dio Foru Aldundiaren eraba-
kiari, eta gogor gaitzetsi du Ge-

rontologikoaren itxiera. Ekarri-
ko dituen ondorioen artean,
batez ere, funtzionario ez diren
langileen etorkizunak kezka-
tzen duela esan du.

Aralar-eko Batzar Nagusie-
tako ordezkariek ere gaitzetsi
egin dute itxiera, EAJ-EA koali-
zioak erabiltzen dituen «eufe-
mismoak» salatuz: «Adin na-
gusiko pertsonentzako giza
baliabideak berrordenatu dei-
tzen diote zerbitzu sozialak
murrizteari, eta aitzaki moduan
esaten dute Tolosaldeko estal-
dura tasa Gipuzkoakoaren ba-
taz bestekoa baino altuagoa
dela. Gerontologikoaren erabi-
lera aldaketa deitzen diote ix-
tea esan nahi dutenean, bertan
bizi diren pertsona nagusiak
Donostiara bidaltzeko asmoa
dutenean eta lanean ari diren
langile azpikontratatuak kale-
ratzeko asmoa dutenean».

Horren trukean, Tolosako
Udalari apartamentu babes-
tuak sortzeko aukera eskain-
tzen diotela dio Aralar-ek,
«Foru Aldundiak bere eskume-
na dena gainetik kendu eta
beste bati pasatu nahi diola-
ko». Horren harira, elkartasu-
na adierazi die Aralar alder-
diak egoiliarrei eta langileei.

Gerontologikoko egoiliarrak,
haien senitartekoak eta langi-
leak Tolosako alkatearekin bil-
tzekoak dira gaur. Haien egoe-
raren berri emango diete udal
ordezkariei, beste behin. Era
berean,mobilizazioetara deitu-
ko dutela iragarri dute.Batzuek
eta besteek, duintasunez bizi
eta lan egin nahi dute, izan ere.

«Altzarien moduan tratatu gaituzte»
Gerontologikoko 60 bat langi-
le—40 finko eta 20 aldi batera-
koak— kale gorrian geldituko
dira. Azpikontratatutako Eulen
enpresako Arantxa Gascon eta
Miriam Varon dira horietako bi.
«Baztertuta» daude; haserre,
eta adinekoengatik arduratuta.
Zurrumurruak baziren, eta
susmoak egia bihurtu dira...
Foru Aldundiak eta Eulenek ez
digute sekula informaziorik
eman; baztertu egin gaituzte.
Joan den astean Esther Larra-
ñaga diputatua langileekin bil-
tzera etorri zen, eta azpikontra-
tatuak ez gintuen deitu; fun-
tzionarioek babesa eskaini eta
guztiok bat garela aldarrikatu
zutelako joan ginen.
Bazterturik sentitzen zarete.
Kanpoan utzi gaituzte. Altza-
rien moduan tratatzen gaituzte,
eta pertsonak gara. Ez gara
inor haientzat. Oso haserre
gaude. Eta gure adinekoenga-
tik arduratuta, penaturik.
Zer gertatuko da guztiekin?
Oso gaizki daude. Tristuraz hil-
ko dira asko. Batzuek 25 urte
baino gehiago daramatzate he-
men bizitzen. Beren etxea da
hau, eta ezer gabe geldituko
dira. Negar batean ikusten di-
tuzunean dena behera etor-
tzen zaizu. Egin duten lan guz-
tia eginda, ez al dute orain za-
hartzaro duina merezi? Lotsa-
garria da.

AARRAANNTTXXAA  GGAASSCCOONN  EETTAA  MMIIRRIIAAMM  VVAARROONN�EULEN ENPRESAKO LANGILEAK

Eta zuen egoera?
Funtzionarioek lana manten-
duko dute, baina auskalo nora
joan beharko duten orain. Guk
kontratu mugagabea dugu:
gutxieneko kalte-ordaina ja-
soko dugu, eta kalera. Dena
den, badago gu baino okerra-
go dagoenik: asteburuetako
langileak eta lana bukatu arte-
ko kontratua dutenak ezer ga-
be geldituko dira.
Zer dio Aldundiak?
Hitz polit asko. Gauzak kon-
ponduko direla agintzen dute.
Dena gezurra da, ordea. Era-
baki politikoa ez dela diote,
baina ez diegu sinisten.Egu-
nen batean bera ere zaharra
izango dela konturatzen al den

galdegin nion diputatuari, eta
ez zuen keinurik ere egin. Ez
dute sentimendurik.
Langile guztiek elkartuta ari
zarete aurrera egiten?
Bat egin dugu guztiok honi au-
rre egiteko. Funtzionarioek
asko lagundu digute. Dakigu-
na haiei esker dakigu. Gauzak
antolatzen-eta mugitzen ari
dira. Eskertzekoa da benetan.
Mobilizazioetara joko duzue?
Greba egin nahi genuen, baina
ezezkoa atera zen adinekoen-
gatik. Ezin genituen zaintzarik
gabe utzi. Kanpaldia eta mani-
festazioa egin nahi dugu. Etsi-
ta gaude, konponbiderik ez
dago; baina borrokatzen segi-
tuko dugu, ez gara isilduko.�

L. MONTES

ANGEL YAÑEZ
PP

«Funtzionario ez diren
langileen etorkizunak
kezkatzen nau batez ere;
gogor salatzen dut Foru
Aldundiaren erabakia»



da. Irabazlea izanda, zer esa-
nik ez.
P. Z.  Sekulakoa izan da txapela
irabaztea. Ospatzeko Astiga-
rragara joan ginen. Afarian bil-
du ginen lagunartean lehenda-
bizi eta bide batez parrandara-
ko aukera bikaina izan genuen.
G. A.  Galtzea, beti ere, tristea
den arren, bigarren postuare-
kin ezin kexa daiteke. Horrega-
tik 40 lagun inguru elkartu gi-
nen Amezketan bertan afari le-
gean. Guretzat ere gaua goi-
zeko ordu txikietan amaitu zen.
Zuen etxeak garaikurrez  be-
teta egongo dira.
P. Z.  Baditugu hainbat. Txapel-
keta eta torneo asko jokatzen
dira eta hainbat sari irabaziak
ditugu. Zaila da kontuak ema-
tea. Beti ere txapelketa garran-
tzitsuenetaz oroitzen zara
gehiago.Nik jokatu ditudan lau
binakako erremonte txapelke-
ta lortu ditut. Baina horretaz
gain, San Fermin torneoa, Villa
Ugarte torneoa eta beste hain-
bat ere eskuratu ditut.
G. A.  Zenbatzen jarrita, Villa
de Ugarte tornea, San Fermin
torneoa eta Azpeitikoa ere ira-
bazi ditut behin edo behin. Ho-
rretaz gain, binakako bi final
irabazi ditut eta beste hiru aldi-
tan bigarren izan naiz.
Aurrera begira zein izango da
hurrengoa?
P. Z.  Guretzat hurrengo hitzor-
du garrantzitsua  abuztuan
izango den buruz buruko Txa-
pelketa izango da, baina honen
aurretik sanferminetan joka-
tzen den torneoan ere parte
hartuko dut.
G.A. Uztaila partean San Fer-
min torneoa jokatuko dugu.
Orain, garrantzitsuena banaz
banakoa prestatzen hastea da,
izan ere sakea eta errebotea
alde batera uzten ditut binaka-
ko txapelketan.
Zergatik aukeratu zenuten
errebotea?
P.Z. Esku pilotan hastea izaten
da ohikoa gure kasuan. Anaia
palan aritzen zen eta hura ere
probatu nuen, baina bizimodu
hobea eskaintzen zuen erre-
monteak eta hauxe aukeratu
nuen.
G.A. Txiki txikitan esku pilotan

Txapelduna eta
txapeldunordea 

parez pare

NOELIA LATABURU
IÑIGO TERRADILLOS

Binakako Erremonte Txapelke-
tan finalera heldu eta elkarren
aurka aritu ziren Patxi Zeberio
elduaindarra eta Garikoitz Al-
tuna amezketarra. Lehenak,
Zeberio II.a, Urrutia bikotekide
zuela, norgehiagoka gogorra-
ren ostean eskuratu zuen txa-
pela. Altuna II.a eta Etxabe, be-
rriz, txapeldunorde izatearekin
konformatu behar izan zuten.
Final handitik egun batzuk iga-
rota, HITZAk eskualdeko bi pilo-
tari handiak, Elduaingoa lehe-
na eta Amezketakoa bigarrena,
elkartu ditu txapelketa honen
inguruan zein beraien egune-
roko bizitzari buruz solasean
aritzeko.
Zer iruditu zaizue binakako
erremonte txapelketa?
Patxi Zeberio. Sei bikotek har-
tu dugu guztira parte erremon-
te txapelketa honetan. Bi talde-
tan banatuta egin dira finaler-
dietarako sailkatzeak eta
lehenengo partidatik azkene-
rarte maila oso altua zegoela
aipatu behar da. Lan  handia
egin beharra izan dugu, beraz
iritsi garenera iristeko, ez da
batere erraza izan.
Garikoitz Altuna. Etxabe eta
biok asko borrokatu behar
izan genuen finalerako pasea
lortzeko. Izan ere, ia txapelke-
tatik kanpo ikusi genituen geu-
re buruak, baina azkenean go-
gor eutsi eta berriro txapela
eskuratzea posible zela ikusi
genuen. Bestalde, emozio han-
diko txapelketa izan da, bikote
guztiak paretsu ibili baikara.
Bikotearekin ondo ulertzea
ezinbestekoa izango da, nos-
ki, horrelako txapelketa bate-
an emaitza onak lortzeko.
P. Z. Halaxe da. Nire kasuan,
Urrutiarekin jokatzen nuen le-
hendabiziko aldia izan da. Bel-
dur pixka bat nuen hasieran
bere gaztetasunagatik eta pro-
fesionaletan bi urte besterik ez
daramatzalako, baina hasiera-
ko kontua besterik ez zen. Ge-
rora oso ondo moldatu gara;el-
kar ezagutu ondoren ederki
kopondu gara frontoian.
G. A.  Nik, berriz, lau urte dara-
matzat jada bikotekide berare-

Elduaingoak eta Amezketakoak eskarmentu handia dute
erremontean; oraindik asko dute emateko biek ere

PPAATTXXII  ZZEEBBEERRIIOO  EETTAA  GGAARRIIKKOOIITTZZ  AALLTTUUNNAA�ERREMONTISTAK

NOELIA LATABURU

kin jokatzen. Gainera lau urte-
tan finalera heldu gara txapela,
soilik lehenengo urtean irabazi
badugu ere. Hori da dugun
pena bakarra. Gainerantzean,
oso ondo ulertzen dugu elkar.
Arerioa ondo ezagutzeak
abantailak izan al zituen fina-
lerako prestatzean?
P. Z.  Guk nahiko argi genuen
hasieratik nondik nora nahi
genuen partidua bideratu. Ho-
rregatik, aurrean jokatzeko pi-
lota aukeratu genuen.Honetaz
gain, sakean min egitea zen
beste helburuetako bat. Hala
ere, pilotek behin berotuta
daudenean ez dute hasieran
izaten duten aldea. Abantaila
izan da Altuna ezagutzea, ba-
dakizulako zer egiteko gai den
eta bere ahulguneekin etekina
ateratzen saiatzen zara.
G. A.  Zeberioren abilezia eza-
gututa eta Urrutia gaztea zela
eta horrelako txapelketetan
aditua ez zela jakinda probe-
txua ateratzen saiatu ginen. Eta
lehenengo erdirarte lortu ge-
nuen Zeberio ekiditea, baina
hortik aurrera ezinezkoa izan
zen eta maldan gora jarri zitzai-
gun partida.
Erremonteak ez du agian
esku pilotak adina jende mu-
gitzen, baina larunbateko
partidan Galarreta jendez
lepo zegoen.
P. Z.  Oso giro polita zegoen fi-
nalean. Gure jarraitzaileak, la-
gunak, koadrilakoak, familia
han zegoen, baina batez ere
Urrutia animatzera Saldiastik
etorritakoen presentzia nabari
zen frontoian. Izan ere, beretzat
lehendabiziko finala izanda
jende guztiak egon nahi zuen
une berezi horretan bera ani-
matzen. Batez ere, gazteak
ikusten ziren harmailetan eta
benetan eskertzen da hauek
sortutako festa.
G. A.  Ustekabea izan zen hain-
beste gazte ikustea. Normale-
an, jende helduagoa hurbiltzen
da pilotalekuetara eta giroa la-
saiagoa izaten da. Aurtengoan,
gazteen oihuak nagusitu ziren
Urrutia gazteari babesa ema-
nez.
Finalerako pasea lortzea soi-
lik ospakizunerako arrazoia

PATXI ZEBERIO

«Gazte gutxi hasten da
kirol honekin,
horregatik eman behar
zaio bultzada»

GARIKOITZ ALTUNA

«Eskolek izan beharko
lukete gazteenei
erremontearekiko grina
zabaltzeko ardura»

‘‘TTrrooiikkaa’’  kkoonnttzzeerrttuu  
bbeerreezziiaa  aauurrkkeezzttuu  dduuttee  

NOELIA LATABURU

Tolosa 750. urteurrena Funda-
zioak eta Et Incarnatus orkes-
trak Troika izeneko Inauteri
musikako kontzertu berezia
aurkeztu zuten atzo. Aurkezpe-
nean Jokin Bildarratz Tolosako
alkatea, David Azurza Funda-
zioko kidea, Migel Zeberio Et
Incarnatus orkestrako zuzen-
daria eta, diskoan ere parte
hartu duen Venezuelako Ler-
man Nieves izan ziren.Kontzer-
tua datorren ostiralean eskai-
niko dute Tolosako Leidor are-
toan, 20:15ean.

Oso gustura azaldu ziren de-
nak lortutako emaitzekin eta
lan «ederra» burutu dutela ai-
tortu zuten. Migel Zeberio or-
kestrako zuzendariak adierazi
zuenez, «kontzertua oso era-

TOLOSA�MUSIKA

Inauteri musikako emanaldia Et Incarnatus orkestraren 
eskutik izango da Leidorren, urtarrilaren 28an 20:15ean 

Ezker eskuin: Lerman Nieves, Migel Zeberio, Jokin Bildarratz eta David Azurza. NOELIA LATABURU

kargarria da, bai tolosar inau-
terizale guztientzat, bai musika
gustuko dutenentzat ere».
Emanaldi berezi hau beste
hainbat elementuk ere horni-
tuko dute, musikaren osagarri
gisa. Inauterietako irudi zahar
nahiz berriz osaturiko ikus-en-
tzunezkoarekin, argi eta soinu
muntaia bereziarekin,musikari
gonbidatuekin eta antzeztoki-
tik igaroko diren hamaika uste-
kaberekin gozatuko dute ber-
taratzen direnak.

Halaber, kontzertuan entzun
ahal izango diren kantak jada-

hasi nintzen, gehienak bezala.
Baina anaia ere erremontean
aritzen zen eta ni askotan joa-
ten nintzen bere partiduak
ikustera. Horrela piztu zitzai-
dan kirol honekiko zaletasuna.
Gerokoak, entrenamendu ordu
asko eta sakrifizio ugari izan
dira. Hala ere, oso gustura
nago bide hau aukeratu izana-
gatik.
Zein egoeratan dago kirol
hau?
P.Z. Argi dago esku pilotak
baino gutxiago erakartzen
duela jendea, eta horregatik
uste dut egiten dena baino lah
handiagoa egin beharra dago-
ela, gaztetxoen artean batez
ere.
G.A. Erremontearekin ateak
itxiagoak dituzte egungo ume-
ek, izan ere denetan erregea
eskuzko pilota da. Nik deia lu-
zatuko nuke arduradunei, kiro-
la zabal dezaten.

nik dendatan topa daitekeen
diskoan bildu dituzte. Partaide-
ak, besteak beste, Natxo de Fe-
lipe, Anton Latxa, Marife Noga-
les kantariak, Mikel Andueza
saxofonojolea, Tolosako udal
txistulariak eta Iñaki Epelde
ikus-entzunezko muntaiaren
egile eta koordinatzailea dira.

Kontzerturako sarrerak zen-
batuak izango dira eta salgai
dira Leidorreko leihatilan,
19:00etatik 21:00etara. Inaute-
rietarako gorputza girotzen
hasteko aukera paregabea es-
kainiko du Troikak.

Ursula Arbilaga Etxeberria
ANDREA

- Goian Bego -

ZURE IRRIPARRA EZ DUGU INOIZ AHAZTUKO

IBARRA, 2005eko urtarrilaren 22an

Zure bilobak: Jon eta Olatz, Haritz eta Goretti, Aintzane, Itziar eta Xabier, Aitor eta Maite, Asier eta Ainara;
birlobak: Maddalen eta Ander

hilberriak�

Cesarea Arrospide Arreseigor
(Antonio Otezabalaren alarguna)

Atzo hil zen, 90 urte zituela, Elizakoak eta Aita Santuaren 
Bedeinkapena hartu ondoren.

––  GGooiiaann  bbeeggoo  ––
Haren arimaren zuzendaria: Juan Otaegi; seme-alabak: M. Dolores eta Juan Jose Lasa, Mikel eta 
Conchi Campos, Antxon eta Maria Fernanda Olarra; bilobak: Juanjo, Nekane eta Ibai, Asier eta 

Virginia, Maider eta Andres, Olatz eta Ander; anai-arrebak, ezkon anai-arrebak, ilobak, lehengusuak
eta gainerako ahaideek eta laguntzailea Pepi Aizpuru.

Haren arimaren alde otoitz bat eskatzen dizuete eta arren etor zaiteztela GAUR LARUNBATA, 
arratsaldeko SEIRETAN, CORPUS CHRISTI parroki elizan egingo den hiletara. Aldez aurretik mila esker.

TOLOSA, 2005eko urtarrilaren 22an

eskelak hartzen dira: 19:00ak arte�943 65 56 95 tolosaldean@tolosaldekohitza.info  

Helbidea�Izaskun Auzoa, 10 - 2. eskubia.

Oharra�Gorputz beila Tolosako Funenari Vascongada Tanatorioan dago, gaur 10:00ak arte.

DDAATTUUAAKK�

Binakako txapelketa dezente
irabazi dituzte eskualdeko  bi
erremontistek.

ZEBERIO II.A

Txapelduna. 1998, 2001,
2003 eta 2004an.
Profesionaletan. 10 urte.

ALTUNA II.A

Txapelduna. 1997 eta
2000ko txapelketetan.
Profesionaletan. 10 urte.



HHiizzkkuunnttzzaa  iikkaasstteekkoo  nnaahhiiaa

IMANOL GARCIA

Irurako eta Anoetako bederatzi
herritar euskara ikasten ari
dira Irurako udaletxean. «Meri-
tu handia dute euskara ikasten
aritzeko. Ikasleetako batek
eman du izena bere lanean es-
katzen zaiolako, baina beste
guztien motibazioa hizkuntza
bera ikastea da, euskaraz ko-
munikazeko», azaltzen du Idoia
Olano hizkuntz normalizazio-
rako teknikariak.

Seme-alabekin, lankideekin
eta lagunekin hitz egiteko ari
dira, hain justu, euskara ikas-
ten klasean topatu ditugun

IRURA-ANOETA�EUSKARA

Irura eta Anoetako bederatzi herritar euskarazko klaseak ari dira jasotzen 

Irurako udaletxeako gela batean ematen dira klaseak. I. GARCIA

Berrogei urteren ondoren

Dantza-soka egiteko ohitura galdua
zegoen Anoetan, harik eta 2003ko
otsailaren 22an berreskuratu zen

arte, herriko gazteen ekimenez. 2004ean
ez zen dantza-sokarik egin Anoetan; aur-
ten, aldiz, urtarrilaren 29an egingo da,
Anoetarrok Auzolanean plataformako Kul-
tura Taldeak hartu baitu hori antolatzeko
ardura.

Dantza hau garai berrietara egokituta
egin zen 2003an: besteak beste, dataz al-
datu eta inauteri garaian egin zen. Horre-
taz gain, emakumeei lekua egin zitzaien
dantza sokan, beren espazio propioa jaso
zezaten. Berreskuratze lan horretan, bate-
ratu egin nahi izan ziren, batetik, iragane-
ko memoria; bestetik, orainaldiko zirkuns-
tantziak, eta, azkenik, hori guztia etorkizu-
nera begira sustraitzeko asmo betea.

Berreskuratze prozesu horretan, kultu-
ra tradizionalaren forma batzuen balioak
hartu ziren.Halere,gizartea asko aldatu da
baserri ingurunea eta bizimodu tradizio-
nala bazterrean geratu zirenetik. Sistema
kulturala ez da lehengoaren berdina, ezta
balore sozialak ere. Horrexegatik egokitu
behar izan ziren festa eta dantza egoera
sozial berrira.

AANNOOEETTAAKKOO  DDAANNTTZZAA--SSOOKKAA  ((IIII))�MIKEL ERRAZKIN-JOANA GARMENDIA (ANOETARROK AUZOLANEAN PLATAFORMAKO KULTUR TALDEKOAK)

Dantza-soka San Joan egunean, Anoe-
tako zaindariaren omenezko egunean ale-
gia, egiten bazen ere, Inauteri garaira al-
datzea erabaki zen 2003an. Alde batetik,
asteguneko ospakizun zena jai egun bate-
ra aldatu behar zelako, lanaren antolaketa
dela medio (Anoetako gazte guztiek ez
baitute jai egiten San Joan egunez).Bestal-
de, XX. mendeko gazte anoetarrentzat San

man sareak sendotu,herriarekiko identifi-
kazioa bultzatu, eta, azken batean, ondo
pasatzea.

Dantza-sokaren gaurkotze horretan
beste alderdi garrantzitsu bat emakume-
en parte-hartzea izan da. Dantza tradizio-
naletan emakumeak bere toki propio nor-
malizatua zuen, baina historian zehar
emakumeak jasan duen bazterketak isla
izan du herri kulturan, emakumeei espa-
zio murritza utziz dantza tradizionaletan.

Gaur egungo gizartean emakumeak
duen papera ez da, inondik inora, Euskal
Herriko bizimodu tradizionalean zuena-
ren parekoa. Beraz, dantzan ere aldaketa
hori sartzeko ahalegina egin zen. Gaur
egun, emakumea bere pertsona-eskubi-
detik kulturara hurbiltzen ari da; lehen
arlo hau askotan ukatu zitzaion. Ohiturak
berreskuratzerakoan horiek moldatzeko
aukeraz baliatu, eta emakumeari dantza-
sokan lekua egin zaio, dantza aldarrika-
pen esparru bihurtuz.

2003an, dantza-sokarekin, ohitura za-
harra berpiztu eta gaur egungo bizimo-
duari zor zitzaizkion aldaketak egin zi-
tzaizkion Anoetan. Biek ala biek zuten le-
kua egitasmo hartan: usadioak eta
berrikuntzak. Horrexegatik, baserriz ba-
serri, dantza egitera abiatu ziren larunbat
goizean, kalderero egunez, neska eta mu-
til. Berdin egingo dugu hilaren 29an.

2003. urtean emakumeek egindako dantza-sokaren saioa. HITZA

Joan egunak ez daukalako XIX. mendeko-
entzat zeukan sinbologiarik. Hori guztia
ikusita eta, bidenabar, ohitura hori etorki-
zunean ere sustraitzeko asmoz, kalderero
egunera igaro zen festa hau. Inauterietako
testuinguruan errazago lor daiteke dantza
honek gaur egun duen helburua: gure ar-
basoengandik jasotako errito eta ohitu-
rak beteaz, herriko gazteen arteko harre-

ikasleak. Lagunek ere goraipa-
tu egiten dituzte beren ahalegi-
nagatik eta erakusten duten
adoreagatik hizkuntza bat

ikasteak ematen dituen lanak
hartzeagatik. Maila ezberdine-
tako ikasleak daude, orain ur-
tebete hasi direnak edo denbo-

ra luzeagoa daramatenak eta
euskaraz hitz egiten moldatzen
direnak. Guztiak helduak dira,
32tik 50 urte bitartekoak.

«Alde guztiak jorratzen ditu-
gu klaseetan: entzumena, min-
tzamena eta gramatika.Ariketa
ezberdinak egiten ditugu eus-
karaz aritzeko, baina hasieran
euskaraz hitz egitea kosta egi-
ten zaie», azaldu du Arritxu
Mendizabal irakasleak. Ikasle
bakoitzak ditu euskararen
ikasketan zailagoak suertatzen
zaizkion aldeak. Aditzak edo
deklinabideak dira, esaterako,
zailenak egiten zaizkien ikas-
gaietako batzuk.

ZIZURKIL�

Korrika
Batzordearen
bilera asteartean 
Korrika Batzordeak bilera
egin du asteartean, hilak 25,
Kultur Etxean, arratsaldeko
19:30ean. Herritar guztiak
daude gonbidatuta parte
hartzera

ANOETA-IRURA�

Kaldereroetako
entsegua
asteartean
Datorren ostiralean Anoetan
eta Iruran egingo den kalde-
reroen desfilean parte hartu
nahi dutenek entsegua dute
asteartean 18:00etan, Anoe-
tako Ikastolan.

Administrazio laguntzaileak.
Laster sarrerak udal hauetan:
Hernani, Usurbil, Irun, Beasain,
Altzo, Bergara, Zorrales, Mutriku,
Zizurkil, Mendaro, Anoeta.
Informazioa doan 943 65 01 93.
Sukaldari laguntzaileak. Plaza
libreak eskoletan, egoitzetan,
Eusko Jaurlaritzan. 943 65 01
93 telefonora deitu. 
Gidariak. Laster sarrerak
udaletan eta Eusko Jaurlaritzan.

Informazioa doan. 943 65 01
93. 
Peoiak, elektrikariak, iturginak,
soldatzaileak, igeltseroak. Plaza
libreak erakunde publikoetan.
943 65 01 93.
Haur Hezkuntza. Plaza libreak
haurtzaindegi publikoetan, haur
eskoletan. Informazioa doan.
943 65 01 93.
Ostalaritza. Sukaldeko
laguntzaileak, sukaldariak,

zerbitzariak. Plaza finkoak:
eskolak, egoitzak, Eusko
Jaurlaritza. 943 65 01 93.
Laborategi ingurumena,
Osakidetza, araztegi. Plaza
libreak udal, Aldundia eta Eusko
Jaurlaritzarako. Informazioa
doan. 943 65 01 93.
Basozainak. Udal, Aldundia,
Eusko Jaurlaritza, administrazio
publikorako. Informazioa doan.
943 65 01 93.

iragarki laburrak�

TTEELLEEFFOONNOOAAKK�

LARRIALDIAK

�112
Alegialdea. Osasun z.: 653212
Anoetaldea. Medikua: 65 23 39
Asteasu. Medikua: 69 24 23
Berastegi-Elduain. 68 33 61
Bidegoian. Medikua: 68 11 34
Ibarraldea. Osasun etx: 672411
Ikaztegieta. Medikua: 65 33 29
Irura. Osasun zentroa: 69 07 20
Leitza. Osasun z.: 948 510800
Lizartza. Medikua: 68 20 77
Tolosa. 
�Anbulatorioa, larriald:461111
�San Esteban: 00 68 00
�Gernikako arbola: 00 69 00
�Asunzion klinika 67 57 99 -
67 53 90 (larrialdiak)
�Udaltzaingoa: 67 58 58
�DYA: 67 25 36
�Gurutze Gorria: 67 48 88
�Ertzaintza: 53 88 20
Villabona-Aiztondo.
Anbulatorioa: 00 69 70
Zizurkil. Aiztondo zerb: 693930

GARRAIOAK
�Renfe Tolosa: 65 28 89
�Donostiako autobusa: 36 17 40
�Taxia: 67 04 20
�Taxia (Leitza): 608 873016

EUSKALTEGIAK
�Aitzol (Tolosa): 65 10 06 
�Arramele-AEK: 67 12 14
�Ika (Leitza): 948 61 07 76

GUARDIAKO FARMAZIAK
Gaur. Morant, R. Zabalarreta 1
(Tolosa). 943 673 849
Plaza, M: Elbarren 36 (Leitza).
112 

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info
Tolosa. 687 41 00 82 - 
687 41 00 33.
tolosa@tolosaldekohitza.info
Villabona-Aizt. 687 41 00 22.
villabona-aiztondo@tolosaldeko
hitza.info
Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18. 
leitzaldea@tolosaldekohitza.info

GGaauurrkkoo  IIhhootteeeettaakkoo  eekkiittaallddiiaakk
bbeerrttaann  bbeehheerraa  ggeellddiittuu  ddiirraa

JAIONE ASTIBIA

Atzo goizaldean gertatu zen
heriotzaren berri jakin ondo-
ren, Ihoteetako batzordea el-
kartu zen udaletxean eta gaur-
ko iragarrita zeuden ekitaldiak
bertan behera uztea erabaki
zuten.

Izan ere, gaur bertan haste-
koak ziren Ihoteak eta jada eki-
taldi mordoska zeuden prest:
arratsaldean herriko eskea,
bertso-afaria eta gauean, kon-
tzertua. Bada, eguneko guztiak
ez burutzea erabaki zuten bil-
dutakoek, gaurko ekitaldien
antolatzaile zuzenekin harre-
manetan jarri eta adostasunez.

Bestalde, argitu behar da,
gaur gauean sagardotegian
iragarrita zegoen bertso-afa-
riari dagokionez, afaria izan,

LEITZA�GIZARTEA

Aurreko goizaldean izandako gaztearen heriotzaren berri jakin eta Ihoteen 
antolatzaileen batzordeak presazko bilera egin ondoren, hala erabaki du

Atzo gertatu zen heriotzak zirrara eragin du eta gaurko ekitaldiak bertan behera utzi ditu batzordeak udaletxean egindako bileran. JAIONE ASTIBIA

hartzea eragin duen gertaka-
ria atzo goizean jakin zen, herri
osoan zirarra berezia eragin
zuena, gutxi-asko. Izan ere Oier
Iriarte Zabaleta, 21 urteko he-
rriko gaztea hilik aurkitu zuten,
bera bizi zen auzoan, espa-
loian. Gorpuaren aurkikuntza,
goizaldeko lehen orduan,
5:30ak aldera, egin zuten, hain
justu beren lantokietara zihoa-
zen auzoko bertako hainbat bi-
zilagunek. Jazotakoaren larri-
tasunaz jabetu eta berehalako-
an larrialdietako 112ra dei
eginez, oharpena egin zuten.

Kasua dagokion arduradu-
nen eskuetan dago eta heriotz
honen modu eta zergatiak,
oraindik ezezagun ziren be-
rriaren edizioa ixterakoan.

Edozein moduz, gazte honen
aldeko hileta elizkizunak, gaur

izanen dela, baina ez bertsola-
ririk, ez bertsorik. Dagoenekoz
bertara joateko txartel guztiak
aspaldi salduta egonik (80 la-
gun), otorduarekin aurrera ja-
rraitzea iritzi zioten eta hala
erabaki bileran.

Horrela bada, ikusten denez
gaurko ekitaldiak, afaria izan
ezik, bertan behera gelditu
dira. Hurrengo egunetik aurre-
ra, ordea, aurtengo Ihoteek be-
ren martxa jarraituko dute eta,
beraz, bihar igandea, egita-
rauari eutsi eta ondorengo
egunetan ere bere horretan
burutuko dira iragarritako eki-
taldi eta ospakizunak.

Gertakari latza

Kasu honetan Ihoteetako ba-
tzordeak horrelako erabakia

arratsaldean bertan burutuko
dituzte, Leitzan, Migel Donea-
ren eliz parrokian, 17:00etatik
aurrera.

Ikastarorik ez

Bestalde, gaur eguerdian,
13:30etik aurrera, herrian ba-
rrena egitekoa zen Zozongo
perkusio taldearen batukada
ere, bertan behera gelditu da
eta modu berean, arratsaldean
egitekoa zen perkusio ikasta-
roaren saioa ere, bere horren
antolatzaileek atzo eguerdian
jakitera eman zutenez. Ikastaro
honetan parte hartzekoak zire-
nak gazteak izaki. Aurrerago
baloratuko omen dute, saioa
berreskuratu behar ote den
edo ez, eta erabakia jakinarazi-
ko omen dute.



AAGGEENNDDAA�

DEIALDIAK

Tolosa. Kornerra irratsaioa
Goiko Irratian (107 FM)
13:00etan. Kontaktoa:
kornerra@hotmail.com
Tolosa. Haur Danborradako
kosaken entsegua 15:30ean
Beotibar pilotalekuan.
Tolosa. Ero-Etxe elkartearen
krosa. Bihar 11:30etik aurrera
San Frantzisko ibiltokian. Izen-
ematea bertan egin daiteke.
Tolosa. Udal Txistulari Banda
eta Musika Banda. Bihar
Iurreamendin 11:30ean.
Tolosa. Gazte Topagunean xake
txapelketa. Bihar 17:00etan
Kultur Etxean.

IKUSKIZUNAK

Ibarra. Haur festa Belabieta
kiroldegian 11:00etatik
13:00etara eta 15:00etatik
18:00etara: gaztelu puzgarriak,
jokoak... Ondoren txokolate
jatea San Bartolome plazan.
Uzturpe ikastolaren Kultur
Astearen barruan.
Tolosa. Xurdin kobaluzoan

ZZOORRIIOONN  AAGGUURRRRAAKK�

URTE ASKOAN
Zorionak Leire (Alegia).

Aiton-amonak, osaba-izebak eta
Andoni lehengusuaren partetik.

URTE ASKOAN
Leyre Lampre Beloki

(Alegia). Etxeko politenari.
Aitak, amak eta Loreak.

ANIMO AGURRA
Jon Tapia. Isolamendu

politikaren aurka borrokan.
Gu ere bai. Jo ta ke!

galdurik haurrentzako antzerki
musikala Xurdin taldearen
eskutik. 17:30ean Leidorren.

MOBILIZAZIOAK

Elduain. Presoei elkartasuna
adierazteko eta dispertsioaren
aurkako kontzentrazioa
12:00etan udaletxeko atarian.
Leaburu. Presoen aldeko
kontzentrazioa. Bihar
13:00etan plazan.
Tolosa. Tolosa Bizirik-en
plantoa gau osoan udaletxearen
aurrean eta kontzentrazioa
12:00etan.
Villabona-Zizurkil. Presoen
protestarekin bat egiteko
itxialdia Villabonako Kultur
Etxean 18:00ak arte. Ondoren
manifestazioa Zizurkilgo Joxe
Arregi plazatik abiatuta.

ZINEMA

Tolosa. Alejandro Magno.
Leidorren 22:30ean. 
Villabona. Glup zabor
bizidunak filma euskaraz bihar
17:00etan Gurea zineman.

Alde Zaharrek zozketaren irabazlea
TOLOSA�Pasatu berri diren Gabonetan Tolosako Alde Zaharreko 112 dendariek zozketa
bat egin zuten bere bezeroen artean. Beherapen txartelak eta 3.000 euro zozketatu zituzten
3.000 euroko zozketa horretan sariduna Begoña Balluerca Fernandez andrea izan da,
Gasteizkoa. Argazkian, Alde Zaharreko dendarien ordezkari irabazlearekin. Diru kopuru hori
kanpainan parte hartu duten dendetan xahutu beharko du irabazleak. HITZA

HHaarrppiiddeedduunneeii  bbaannaattuuaa�2005eko urtarrilaren 22a, larunbata�III. urtea

ARGITARATZAILEA: Tolosa Herria Hedabideak S.L.
LEGE GORDAILUA: SS-0398-03
ZUZENDARIA: Joxemi Saizar
EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info 
WEBGUNEA: www.tolosaldekohitza.info
TIRADA: 7.500 ale

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo, Amezketa,
Anoeta, Baliarrain, Belauntza, Berastegi, Elduain, Hernialde, Ibarra,
Ikaztegieta, Irura, Larraul, Leaburu, Lizartza, Orendain, Orexa, Tolosa,
Villabona, Zizurkil besterik: Leitzaldeko Euskara Batzordea

Gipuzkoako 
Foru 
Aldundia

Eusko
Jaurlaritza.
Kultura Saila

eta Tolosaldeko 
77 gizarte eragile:
(HITZAren enpresan parte hartzeko,
deitu 943 65 56 95ra) a

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1122 hotzena 1111 ELURRA 
ARALARREN

Pagomari: ez / bai
Igaratza: ez / bai

HITZA-KO BEZEROEN 
ARRETA ZENBAKIA
(zalantzak, harpide egiteko...)

994433
3300  4433  4466

Guardetxe: ez / bai
Albi: ez /bai 


